
Vendim i Këshillit të Mediave të Shkruara të Kosovës ndaj 

ankesës së Milica Radovanovic kundër Gazeta Express 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Milica Radovanovic kundër Gazeta Express lidhur me shkrimin 

e publikuar me titull “ Në prag të takimit Kurti-Vucic, pas 

23 vitesh, në mes të Prishtinës, mbahet liturgji në kishën 

brenda oborrit të UP-së ”, dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 



 

 

 

 

A R S Y E T I M I 

 

 

 

Ankuesja pretendon që media ka publikuar një lajm në të cilën 

nuk e ka treguar tërësisht të vërtetën pasi që nuk ka përmend 

faktet dhe të dhënat tjera që janë të gjithë në dijeni. Po 

ashtu e njëjta pretendon se media nuk e ka shënuar burimin se 

nga janë marr fotografitë e përdorura nga media. Ankesa 

pretendon se nuk është raportuar e vërteta, duke u shkel 

Kapitulli II të Kodit të Mediave të Shkruara.  

  

Lajmi është shkruar në gazetë online dhe objekt i kësaj ankese 

është tekst i shkruara, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht.  

 

Pranohet ankesa në lidhje me cilësimin e gabuar që i është 

bërë një personi, duke e quajtur deputet nga radhët e një 

subjekti politik, kur në fakt i njëjti nuk është fare deputet. 

Media në këtë rast nuk e ka raportuar të vërtetën.  

 

Në lidhje me pretendimet e tjera se nuk është raportuar e 

vërteta e plotë, pasi që nuk është treguar procesi gjyqësor 

në mes Kishës dhe Universitetit, KMShK konsideron që është 

çështje të cilën nuk mund të konsiderohet si mos raportim të 

së vërtetës. Ndërsa në lidhje me mungesën e citimeve për fotot 

e përdoruara, KMShK ka gjetur se në fund të shkrimit është i 

vendosur linku nga ku janë marrë fotot, për çka plotëson 

minimalisht kërkesën e Kodit të Mediave.  

 

 

Andaj, KMShK vendos si në dispozitiv.  

 

 

 

 

Këshilli i Mediave të Shkruara të Kosovës 


